
7 UDAL ADMINISTRAZIOA  
ERRENTERIAKO UDALA  
Zaborren eta hiri hondakinen bilketari buruzko Ordenantza onartzea eta jendaurrean 
erakustea 

ERRENTERIAKO UDALA Errenteriako udalerrian hiri-hondakin solido eta hondar- bilketa 
arautuko duen udal ordenantza. 

Ordenantza honek Hiri-Hondakin Solidoen (HHS) alderdiak arautzea du helburu, garbitasun, 
higiene, txukuntasun, ingurugiroaren babesa eta hondakinen berreskuratze egokia lortzeko asmoz. 

Ordenantza honek hondakinen arazoei interbidea emateko arauak jarri nahi ditu martxan, eta 
era berean, bide publikoaren osasun eta estetika babestu. 

1. Artikulua. 

Zabor-bilketako zerbitzuak gauero, astelehenetik larunbatera, jasoko du zaborra, igande eta 
jaiegunetan izan ezik. 

2. Artikulua. 

Etxeko Zaborra (HHS) edo berreskura ezin daitekeen materiala poltsa itxietan utzi beharko da, 
20:00etatik 22:00etara, horretarako ezarritako edukiontzietan, aipatu ordutegitik kanpo ezin izango 
da Hondakin Solidorik utzi ez edukiontzi barruan eta ez kanpoan ere. 

3. Artikulua. 

Edukiontzi urdina etxeko erabilerako paper eta kartoia biltzeko erabiliko da. Erabiltzaileek 
edukiontzi barrura bota beharko dute paper eta kartoia. 

Beharrezkoa izango da, Kartoia tolestu edota puskatzea edukiontzia behar bezala bete nahi 
baldin bada. 

Bilketa- zerbitzuak, San Markos Mankomunitateak emandako norabideei jarraiki, ezarritako 
ordutegia eta kokalekua bete beharko dute merkatari zein ostalariek. Ordutegia nahiz kokalekuari 
dagokionez aldaketaren bat egonez gero erabiltzaile hauei jakinaraziko zaielarik. 

4. Artikulua. 

Edukiontzi berdea beira eta beirakiak biltzeko erabiliko da. Erabiltzaileek edukiontzi barrura 
bota beharko dute beira. 

Edukiontzi mugikorrak dituzten ostalari, elkarte, taberna eta kafetegiek, bilketa-zerbitzuak 
ezarritako orduetan eta adierazitako lekura atera beharko dute edukiontzia, edota horretarako jarri 
diren hiri edukiontzietan utzi. 

Ezin izango dute edukiontzi mugikorra establezimendutik kanpo utzi. 

5. Artikulua. 

94/62/CE zuzendaritzaren arabera denbora gutxi barru ezarriko den Edukiontzi hori-laranja, 
tetra-brick eta plastiko eta metalezko ontzietarako izango da. Ontzi horiek edukiontzi barrura bota 
beharko dituzte erabiltzaileek. 

6. Artikulua. 

Berariazko edukiontzi txikia botoi- pilak eta pila konbentzionalak biltzeko erabiliko da. 
Erabiltzaileek edukiontzi barrura botako dituzte pilak. 

7. Artikulua. 

Hiri-hondakin solidoak dauzkatenek edota ekoizleak direnek Ordenantzak agintzen duen 
moduan, Errenteriako Udalaren esku, edo hala badagokio San Markos Mankomunitatearen esku, utzi 
beharko dituzte hondakin horiek eta aurrerantzean bera izango da hondakin horien jabe. 

Beraz, pertsona horiek ez dira izango aipatu hondakin horiek sor dezaketen kalteen erantzule, 
beti ere ordenantza honek eta gainerako arauek agintzen dutenari jarraiki entregatu badituzte. 

8. Artikulua. 

Etxetresna elektrikoak, etxeko elektronika, altzariak eta etxean dauden tamaina handiko 
tresnak, Agustinak, Gaztaño, Erdialdea, Etxe Berriak, Olibet, Iztieta eta Ondartxo auzoetan zabor-
edukiontzien parean utzi beharko dira, asteazkenetan, 20:00etatik 22:00 etara. Pontika, Beraun, 
Galtzaraborda, Alaberga eta Kaputxinoak auzoetako bizilagunek asteartetan utziko dituzten lehen 
aipatutako ordu berean. 

Ordutegia, eguna eta lekua Udalak erabakitako irizpideen arabera alda daitezke. 

9. Artikulua. 

Industri iharduerek eragindako hondakinak, beti ere kaltegarriak ez badira, eta obra eta etxe 
konponketetan sortutako obra-hondakinak, hondakin sortzaileek edo lan hori egiten duten enpresek 
eraman beharko dituzten zuzenean San Markos edo Aizmendi Hondakindegi berrira. 

Hondar hauek garraiatzeko erabilitako ibilgailuek sarea edo olana eramango dute haizearen 
eraginez karga mugi daitekeenean, karga estaltzeko. 

Hondakin hauek botatzeko baldintza eta tasak San Maskos Mankomunitateak ezarriko ditu. 

10. Artikulua. 

Etxeko hondakin- bilketatik kanpo geratuko dira eta beraz ez dira derrigorrez jasotzekoak 
izango honakoak: 

Indusketa gaiak, harea, lurra, industri-errautsak eta bai obra pribatu nahiz publikoetako obra-
hondakinak. 

pneumatikoak, estalkiak, bateriak eta metagailuak, industri prozesuetako plastiko-hondakinak, 
lanpara fluoreszenteak, bernizak, pinturak, kolak, likido korrosiboak, grasak eta olioak. 

Bidoiak, lata handiak, zumitz eta txirbilak. 

Abere hilak, anatomi- hondarrak eta klinika eta ospitale-infekziosoak. 

Artikulu honetan zehazten ez badira ere, bere ezaugarri bereziengatik etxeko hondakinen 
bilketan jaso ezin daitezkeenak. 

Lehen aipatutako hondakin guztiak Aizmendi inerte- hondakindegira bota beharko dira, eta 
bestela, San Maskos Mankomunitatearekin harremanetan jartzea ezinbestekoa izango da. 

11 Artikulua. 

Erabiltzaileek eta bizilagunek oro har, edukiontziak higiene eta segurtasun egoeran gorde eta 
zaindu beharko dituzte, eta haien erru, zabarkeri edo arduragabekeriz ontziak hondatuko balira, 
eurek izango dira erantzuleak. Era berean, bilketa-gunetan jarritako babeserako barra eta markak 
zaindu beharko dituzten. 

12. Artikulua. 

Ezin izango dira edukiontziak lekuz aldatu. Denbekatuta dago arriskuren bat ondoriozta 
dezakeen edo dagokion zerbitzuko langileei bilketa lana oztopatuko dien edozein manipulazio. 

Halaber udal garabiak hondakin- bilketako zerbitzua galarazten duten ibilgailuak eramango 
ditu. 

13. Artikulua. 

Ordenantza hau hausten duenari egoki dakiokeen erantzunkizun zibil eta penalez gain, 
Alkatetzak ezarriko dituen isunak tipifikatu egiten dira 

ARAU- HAUSTE ARINAK 

Hondakinak ezarritako ordutegi eta edukiontzitik kanpo uztea: 5.000 pezetatik 15.000 pezeta 
bitarte. 

Gaikako-bilketarako ezarritako edukiontzietan haiei ez dagokien hondakinak botatzea: 5.000 
pezetatik 15.000 pezeta bitarte. 

Kartoi-kajak zatitu edo tolestu gabe edukiontzi urdinean uztea: 5.000 pezetatik 15.000 pezeta 
bitarte. 

ARAU-HAUSTE LARRIAK 

Erabiltzaileak, inolako justifikaziorik gabe, etxeko hondakin-solidoak bota nahi ez izatea: 
10.000 pezetatik 25.000 pezeta bitarte. 

Edukiontziak erabilerari dagokionez, edo estetikoki hondatzea: 10.000 pezetatik 25.000 pezeta 
bitarte. 

Hondakinen karga eta deskarga eta eramate-lanak galaraztea: 10.000 pezetatik 25.000 pezeta 
bitarte. 

Hondakinak estolderi-sarean hustutzea: 10.000 pezetatik 25.000 pezeta bitarte. 

Beharrezkoak diren ikuskapen eta egiaztatze lanak oztopatzea: 10.000 pezetatik 25.000 pezeta 
bitarte. 

Hondakin organikoak lur eta obra-hondakinekin nahaste: 10.000 pezetatik 25.000 pezeta 
bitarte. 

Behar bezala utzitako Hiri Hondakin Solidoak bere lekutik ateratzea: 10.000 pezetatik 25.000 
pezeta bitarte. 

Arau-hauste arinak berriz haustea: 10.000 pezetatik 25.000 pezeta bitarte. 

ARAU-HAUSTE OSO LARRIAK 

Hondakin Solidoak agindutako lekuan ez uztea, eta ondorioz kontrolik gabeko isurki-guneak 
sortzea: 25.000 pezetatik 100.000 pezeta bitarte. 

Edukiontzietan hondakin toxiko edo arriskutsuak botatzea: 25.000 pezetatik 100.000 pezeta 
bitarte. 

Edukiontzietan hondakin klinikoak botatzea (hauen produktore handiak), Udalaren 
baimenarekin salbu: 25.000 pezetatik 100.000 pezeta bitarte. 

Potentzialki arriskutsuak edo toxikoak izan litezkeen hondakinei buruzko informaziorik ez 
ematea: 25.000 pezetatik 150.000 pezeta bitarte. 

HHS eremu publiko nahiz pribatuan erretzea: 25.000 pezetatik 150.000 pezeta bitarte. 

Abere hilak bide publikoan uztea: 25.000 pezetatik 150.000 pezeta bitarte. 

10 artikuluak bilketatik kanpo utzitako hondakinak edukiontzietan uztea: 25.000 pezetatik 
150.000 pezeta bitarte. 

Edukiontziak nahita hondatzea: 25.000 pezetatik 150.000 pezeta bitarte. 

Arau-hauste larriak berriro haustea: 25.000 pezetatik 150.000 pezeta bitarte. 

Errenteria, 1997ko ekainak 6. Miguel Buen Lacambra, Alkate-Udalburuak. (3514)(5945) 

